“ Sarako eskola ”

XVII. mendean euskal literaturak ordura arte ez bezalako loraldia izan zuen. 50 orrialde baino gehiagoko 36 obra argitaratu ziren: 20 berriak eta beste 12 originalak. Literatur mugimendu hau Lapurdin kokatu zen, Donibane-Lohitzune, Ziburu eta Sara inguruan. Bitarte horretan, hego euskal herrian idazleak erlijio irakatsiak itzultzen saiatzen ari ziren, zailtasun handiz.

Sara-Donibaneko eskolaren loratze hau egoera ekonomikoarekin lotua bide dago. Portu garrantzitsuak zituzten eta bertara Ternuatik arrantzan ibilitako arrantzale asko etortzen zen. Donibane eta Ziburu, garai horretan, Euskal Herriko herririk handienak ziren eta oso garrantzitsuak gainera. Bertan Euskal kolonia oso handia zegoen batik bat gipuzkoar eta bizkaitarrez osatua. Euskaldun hauek euskaraz hitz egiten zuten beren artean eta, ondorioz, nabaria zenez euskalki ezberdinen erabilera, euskara batu baten beharra sentitu zuten. Herri hauetan, kultura eta erlijio ezberdinen bilgunean, sortu eta garatu zen beranduago “Donibane edo Sarako eskola” izenez ezagutuko zena.

Literatur mugimendu hau elizgizon multzo batek eta berauek idatzia irakurtzen zuten herritar ikasien inguruan sorturiko mugimendua izan zen. Sarako Eskolako idazleek herritar eta burgesiari irakatsi erlijiosoak emateko idazten zuten. Etxepare edo Leizarragak baino euskara modernoagoan idazten zuten. Autore hauetako batzuk humanitatetan formazio handia zuten eta gehienek arte ederretan ere oinarrizko irakatsiak hartuak zituzten.

Sara Donibaneko Eskolako idazleen artean ezagunena eta goraipatuena Axular da. Axularren Gero 1643an argitaratu zen. Liburu hau, euskal literatura klasikoaren eredu da eta denbora pasatu arren, moda eta eskolak aldatu badira ere, beti eredu izaten jarraituko duen obra handia da. Euskal idazleen artean, prosalaririk onenaren lekuan dago Axular.

Sarako Eskolako kideen artean, aipagarri da baita, Arnauld Oihernart. Euskal literaturaren historian, eta gorde diren datuen arabera, apaiza ez zen lehen idazlea izan zen.

